
    Ղեկավարվելով «Հայաստանի Հանրապետության 2020 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշմամբ հաստատված Հայաստանի Հանրապետության կրթության, գիտության, մշակույթի և սպորտի նախարարության կանոնադրության 19-րդ կետի 20-րդ ենթակետով, ինչպես նաև Հայաստանի Հանրապետության կառավարության 2021 թվականի սեպտեմբերի 2-ի N 1418-Ն որոշմամբ՝ Հ. Պարոնյանի անվան երաժշտական կոմեդիայի պետական թատրոնի համար ֆլեյտայի ձեռքբերման նպատակով
Հ Ր Ա Մ Ա Յ ՈՒ Մ    Ե Մ՝

	1. Հաստատել Հ. Պարոնյանի անվան երաժշտական կոմեդիայի պետական թատրոնի համար ֆլեյտայի ձեռքբերման ծրագիրը` համաձայն հավելվածի: 
	2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1168. Արվեստների ծրագրի» «32007. Թատերահամերգային կազմակերպությունների նյութատեխնիկական բազայի համալրում միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից հատկացնել 1500.0 հազար (մեկ միլիոն հինգ հարյուր հազար) դրամ՝ Հ. Պարոնյանի անվան երաժշտական կոմեդիայի պետական թատրոնի համար ֆլեյտայի ձեռքբերմանը: 
	3. Նախարարության ֆինանսաբյուջետային վարչության պետին՝ 
1) սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի   2-րդ կետում նշված գումարը «Հ. Պարոնյանի անվան երաժշտական կոմեդիայի պետական թատրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
2) Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել ֆինանսական հաշվետվությունների ընդունման և  պայմանագրով նախատեսված աշխատանքների հանձնման-ընդունման արձանագրությունների կազմման և ստորագրման ներկայացնելու գործառույթներ։
	4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       

Հավելված
 ՀՀ կրթության, գիտության,
 մշակույթի և սպորտի նախարարի
------------------------- 2021 թ.
N                          հրամանի

ԾՐԱԳԻՐ
Հ. Պարոնյանի անվան երաժշտական կոմեդիայի պետական թատրոնի համար ֆլեյտայի ձեռքբերման
	1
	Կազմակերպության անվանում
	«Հ. Պարոնյանի անվան երաժշտական կոմեդիայի պետական թատրոն» ՊՈԱԿ

	2
	Կազմակերպության գտնվելու վայր
	ք. Երևան, Վազգեն Սարգսյան 7

	3
	Ծրագրի անվանում
	Ֆլեյտայի ձեռքբերում

	3.1
	Բովանդակություն 
	Հ. Պարոնյանի անվան թատրոնն ունի ֆլեյտայի խիստ պահանջ, առանց որի հնարավոր չէ ապահովել  կատարողական և մասնագիտական  լավ որակ, ուստի առաջացել է գործիքի ձեռքբերման անհրաժեշտություն:

	3.2
	Նպատակ 
	Գործիքի ձեռքբերման նպատակը երաժշտախմբի բնականոն գործունեության ապահովումն է:

	3.3
	Անցկացման ժամկետ
	Ս. թ. սեպտեմբեր-դեկտեմբեր

	3.4
	Անցկացման վայր
	ք. Երևան, Վազգեն Սարգսյան 7

	3.5
	Ակնկալվող արդյունքներ
	Ակնկալվում է նվագախմբի մասնագիտական և կատարողական որակի բարձրացում:

	3.6
	Ոչ ֆինանսական ցուցանիշներ
	1 գործիք

